
1. ТУХАЙН ОНЫ УУЛЫН АЖЛЫН ГҮЙЦЭТГЭЛИЙН ТОВЧ ТАНИЛЦУУЛГА 

1.1 Төслийн товч мэдээлэл 

“Сэкер ресорсус монголиа” ХХК нь Баянхонгор аймгийн Шинэжинст сумын нутагт Хотгор 

нэртэй газарт MV-012728,  MV-017057, MV-017060, MV-017061,  MV-017062, MV-021478 MV-

021488 тоот ашиглалтын тусгай зөвшөөрлийн талбай эзэмшдэг. 

Засаг захиргааны хувьд Баянхонгор аймгийн Шинэжинст сумын нутагт орших бөгөөд 

Улаанбаатар хотоос баруун урагш ойролцоогоор 900км, Баянхонгор аймгийн төвөөс урагш 

265км, Шинэжинст сумын төвөөс баруун хойш 7км зайд оршдог. Физик газарзүйн мужлалаар 

говийн их мужийн баруун мужид, Алтайн нурууны зүүн өмнөд талаар салбар Гичгэний 

нурууны зүүн урд үзүүрийн Саманд уулын хойд бэлд далайн төвшнөөс 2150метрийн өндөрт 

байрлана.  

Тайлант онд уулын ажлын төлөвлөгөөгөөр уурхайн хилийн хүрээнд уулын явагдах бөгөөд хөрс 

хуулалт хийхгүй, зөвхөн орон нутгийн дулааны хэрэгцээнд зориулан 3000тн нүүрс 

олборлохоор төлөвлөсөн.  

2. СӨРӨГ НӨЛӨӨЛЛИЙГ БУУРУУЛАХ АРГА ХЭМЖЭЭНИЙ ТӨЛӨВЛӨГӨӨНИЙ 

БИЕЛЭЛТ 

Сөрөг  нөлөөллийн бууруулах төлөвлөгөөний хүрээнд агаар орчныг хамгаалах, газрын хэвлий 

хөрс ургамлан бүрхэвчийг хамгаалах, усны чанар нөөцөд үзүүлж болзошгүй сөрөг нөлөөллийг 

бууруулах чиглэлээр 8 ажил төлөвлөсөн бөгөөд үйл ажиллагааны төлөвлөгөөнд өвөлжилтийн 

бэлтгэл хангах үеэр ажиллахаар тусгасан цаг хугацаатай уялдуудан ажиллаа.  

2.1  Агаарын чанарт үзүүлэх нөлөөллийг бууруулах  

➢ Нүүрс олборлолт, тээвэрлэлтийн үед хүнд машин механизмын нөлөөгөөр тоосжилт үүсэх 

бөгөөд, нөлөөллийн бүсийн айл өрх, уухайн кемп орчимд агаар дахь тоосжилт нэмэгдэхээс 

сэргийлэн уурхай дотор болон уурхайн орох гарах хэсэгт замын хөдөлгөөний чиглүүлэх 

болон мэдээлэх тэмдэг хурд, хязгаарлах тэмдэг 17, 30-50м шороон хаалт хашилт хийсэн.   

➢ Тайлант хугацаанд тоног төхөөрөмж, хүнд машин механизм ажиллаагүй бөгөөд орон 

нутгийн нүүрс олгох үед ажиллах тээврийн хэрэгслийн ашиглалтаас үүсэх хорт хийн 

агууламжид хяналт тавих, бууруулах арга хэмжээг гэрээт компаний тээврийн хэрэглсэл, 

хүнд машин механизмын техникийн бүрэн бүтэнд байдалд гэрээний дагуу хяналт тавин 

ажиллана.  

➢ Нүүрсний агаарын бохирдлын төлбөр 11.3 сая төгрөг төлсөн. 

2.2  Газрын хэвлий, хөрсөн бүрхэвчид үзүүлэх нөлөөллийг бууруулах  

➢ Шимт хөрсний овоолгыг тэмдэгжүүлж, үржил шимт байдлаа алдахаас сэргийлэн 

стандартад заасан өндрөөс хэтрүүлэлгүй овоолон хадгалж байна. 

2.3 Гадаргын болон газрын доорх усанд үзүүлэх нөлөөллийг бууруулах  

➢ Уурхайн үйл ажиллагаанд нэмэлт тодотгол орсонтой холбогдуулан Баянхонгор аймгийн 

Байгаль орчин аялал жуулчлалын газраар ус ашиглах дүгнэлт гаргуулан, Шинэжинст 

сумын засаг даргын тамгын газарт ус ашиглах гэрээ байгуулах хүсэлт илгээсэн. Гэрээнд 

заасан дүнгээр ус ашигласны төлбөрийг төлж, гэрээний үүргээ биелүүлэн ажиллаа.  

➢ Дэлхийн усны өдрийг тохиолдуулан Шинэжинст сумын сургуулийн сурагчдад 

танилцуулга мэдээлэл хүргэж, гар зургийн уралдаан зохио байгуулсан.   

➢ Ундны усны чанар, аюулгүй байдлыг хангах, хяналт тавихаар холбогдох мэргэжлийн 

байгууллагатай хамтран ажиллах гэрээ байгуулж, уурхайд зөөврөөр авч ашигладаг 2 

дугаар багийн гүний худгийн ундны усыг MNS 0900 2018 стандартын дагуу шинжлүүлж, 

дүгнэлт гаргуулсан. Шинжилгээний дүгнэлтээр стандартад заасан зөвшөөрөгдөх дээд 

хэмжээнээс хэтэрсэн үзүүлэлт гараагүй. 

2.4 Ургамлын аймаг, ургамлан нөмрөгт үзүүлэх нөлөөллийг бууруулах 

➢ Ургамлан бүрхэвч бохирдох, хөрсний өнгөн давхарга элэгдэж эвдрэхээс сэргийлж 

байгаль хамгаалах төлөвлөгөөний дагуу замын хөдөлгөөний тэмдэг байрлуулах, салаа 

замуудыг хаах арга хэмжээ авсан.  

3. НӨХӨН СЭРГЭЭЛТИЙН ТӨЛӨВЛӨГӨӨНИЙ БИЕЛЭЛТ 

Тайлант онд үйл ажиллагааны төлөвлөгөөгөөр нүүрс олборлолтыг зөвхөн III  давхаргын 8В 

блокоос орон нутгийн дулааны хэрэгцээнд 3.0 мян.тн нүүрс олборлохоор төлөвлөсөн бөгөөд 

гадаад дотоод овоолгоор хийх техникийн нөхөн сэргээлт төлөвлөөгүй.  

4. БИОЛОГИЙН ОЛОН ЯНЗ БАЙДЛЫГ ДҮЙЦҮҮЛЭН ХАМГААЛАХ АРГА ХЭМЖЭЭНИЙ 

ТӨЛӨВЛӨГӨӨНИЙ БИЕЛЭЛТ 

Тэр бум мод хөтөлбөр хэрэгжүүлэх: 2022 онд тоосжилт, дуу чимээг бууруулах болон салхинаас 

хамгаалах салхины хурд саар зорилгоор сумын баруун хойд зүгт 1,2га талбайг хашаалж, 

хамгаалалтын зурвас байгуулсан. Тус талбайн нөхөн тарилтаар 2023 оны 5 дугаар сард  

хайлаас-500ш, бургас-200ш, шар хуайс-200, үрхийн нүд-30ш, голт бор-20ш, улиас-50ш нийт 

1000ш 2-3 настай суулгац тарьсан. Тарьц суулгацын амьдралтын хувийг тооцохдоо ургал 

эрхтэн хатаж, үхсэн суулгацын тоог бүртгэж дараах томъёогоор тодорхойлах ба дараа жилийн 

тооллогыг ургамал ургалтын хугацаанд гүйцэтгэж, нөхөн тарилт хийх модны тооцоог гаргана.  

𝑆𝑅(%) =
𝑇𝑁𝑆 − 𝑁𝐷𝑆

𝑇𝑁𝑆
∗ 100 

SR /survival rate/- амьдралтын хувь 

TNS /total numberof seedlings/- нийт суулгацын тоо 

NDS /number of dead seedlings/- үхсэн суулгацын тоо 

 

5. НҮҮЛГЭН ШИЛЖҮҮЛЭХ, НӨХӨН ОЛГОВОР ОЛГОХ АРГА ХЭМЖЭЭНИЙ 

ТӨЛӨВЛӨГӨӨНИЙ БИЕЛЭЛТ 

Хотгорын уурхайн MV-012728,  MV-017057, MV-017060, MV-017061,  MV-017062, MV-

021478 MV-021488 тоот ашиглалтын тусгай зөвшөөрлийн талбай болон нөлөөллийн бүсэд 

нүүлгэн шилжүүлэх, нөхөн олговор олгох айл өрх байхгүй тул энэ ажил төлөвлөгдөөгүй.  

6. ТҮҮХ, СОЁЛЫН ӨВИЙГ ХАМГААЛАХ АРГА ХЭМЖЭЭНИЙ ТӨЛӨВЛӨГӨӨНИЙ 

БИЕЛЭЛТ 

Түүх соёлын өвийг эрэн сурвалжлах, бүртгэх, судалж шинжлэх, зэрэглэл тогтоох, үнэлэх, 

хадгалж хамгаалах, сурталчилах, сэргээн засварлах, өвлүүлэн уламжлуулах, холбогдох 

харилцааг зохицуулах зорилттой Соёлийн өвийн тухай хуулийн дагуу хүлээсэн үүргээ 

биелүүлж 2011-2014 онуудад ШУА-ийн Археологийн хүрээлэнтэй хамтран археологийн 

хайгуул судалгаа, археологийн авран хамгаалах малтлага судалгааны ажил хийсэн.  

Тус хээрийн судалгаагаар нийт 25 дурсгал олдсоноос хадны зургийн дурсгал 5, булш 

оршуулгын дурсгал 12, чулуун байгууламж 4, тахилгат овоо 3, төв бичигтэй хөшөө 1 тус тус 

олдсон. 

Төслийн ажилтнууд, гэрээт байгууллагын ажилтнуудад Орон нутгийн харилцаа болон Соёлын 

өвийн олдвор, дурсгалт зүйлс олдох үед мэдээлэл хадгалах аргазүйн зааварчилгаа өгч ажиллаа.  

7. ОСОЛ, ЭРСДЭЛИЙН МЕНЕЖМЕНТИЙН ТӨЛӨВЛӨГӨӨ 

 Гал түймрээс урьдчилан сэргийлэх 

➢ Уурхайн ажилчдын суурин дахь галын аюулд өртөж болзошгүй объектуудад гал 

унтраагуур, галын сараа байрлуулж гал унтраагуурын бүрэн бүтэн байдал хэвийн 

ажиллагааг шалгаж, үзлэгийн хуудаст тэмдэглэсэн.  Жилийн эцсийн тооллогоор 

уурхайн кемпэд нийт 5 галын хор, 2галын сараа байрлуулсан.  

Хөдөлмөрийн аюулгүй байдал, эрүүл ахуйг хангах  

➢ ХАБЭА-н сургалт: 6 дугаар сард Нийт ажилтнууд болон гэрээт компанийн ажилтнуудад 

ХАБЭА-н батлагдсан сургалтын хөтөлбөрийн дагуу ХАБЭА-н журам, зааварчилааг 

танилцуулах сургалт зохион байгуулсан. 

➢ Өдөр тутмын зааварчилгаа: Олборлолтын үед ажиллах гэрээт компаний ажилчдад өдөр 

тутмын зааварчилгааг уулын ажлын төлөвлөгөөтэй уялдуулан өгч, аюулгүй байдлыг 

хангаж ажиллаа.  

8. ХОГ, ХАЯГДЛЫН МЕНЕЖМЕНТИЙН ТӨЛӨВЛӨГӨӨНИЙ БИЕЛЭЛТ 

8.1. Ахуйн хог хаягдал  

Сумын засаг даргатай хог хаягдлын гэрээ байгуулж, төлбөрийг хугацаанд нь төлж 

барагдуулсан. Хог хаягдлын тухай хуулийн дагуу “Жинст цохио” ХХК-тай ажил гүйцэтгэх 

гэрээ байгуулан уурхайн үйл ажиллагаанаас үүсэх энгийн хог хаягдал салхиар тархах, хур 

тунадасны ус хуримтлагдах, шүүрэл ялгарахаас сэргийлсэн битүүмжлэл сайтай ангилан 

ялгах 1тн багтаамж бүхий стандартын шаардлагад нийцсэн хогийн сав байрлуулсан. Үйл 

ажиллагаа хэвийн явагдаж эхлэх үед энийг хог хаягдлын бүртгэл хөтөлж, дахин ашиглах 

хуванцар хаягдлыг дахивар авах цэгт нийлүүлнэ.   

8.2. Аюултай хог хаягдал  

➢ "Цэвэр хот" ОНӨААТҮГ-тай аюултай хог хаягдал зайлуулах гэрээ байгуулсан. Уурхайн 

үйл ажиллагаа хэвийн явагдаж эхлэх үед бүртгэл хөтөлж журамд заасан хугацаанд эрх 

бүхий байгууллагад шилжүүлнэ.  

9. ОРЧНЫ ХЯНАЛТ ШИНЖИЛГЭЭНИЙ ХӨТӨЛБӨРИЙН БИЕЛЭЛТ 

Баянхонгор аймгийн УЦУОШТ-тэй хамтран ажиллах гэрээ байгуулж, тайлант оны хөрс ус 

агаарын хяналт шинжилгээг хийлгэсэн.  

9.1. Хөрсний шинжилгээ 

➢ БОННҮ-д заасан 3 цэгээс дээж авч шинжлүүлэн дүгнэлт гаргуулсан. 

➢ Шимт хөрсний ялзмаг, механик бүрэлдэхүүн, биохимийн шинжилгээ хийлгэсэн. 

9.2. Агаарын чанарын шинжилгээ 

➢ Уурхайн 3 цэгт агаарын чанарын хэмжилт хийж, шинжилгээний дүнг харьцуулан 

дүгнэлт гарсан.  

9.3. Усны чанарын хяналт шинжилгээ 

➢ Усны шинжилгээний хариуг хавсаргав. 

10. АЙМАГ, НИЙСЛЭЛИЙН ЗАСАГ ДАРГЫН ШААРДЛАГААР БИЕЛҮҮЛСЭН АРГА 

ХЭМЖЭЭ 

Шинэжинст сумын Хотгорын нүүрсний уурхайн байгаль орчны асуудлаар 2023 онд 

Баянхонгор аймгийн Засаг даргаас шаардлага ирүүлээгүй болно. 

11. ТУХАЙН ЖИЛИЙН БАЙГАЛЬ ОРЧНЫ МЕНЕЖМЕНТИЙН ТӨЛӨВЛӨГӨӨГ 

ХЭРЭГЖҮҮЛЭХ УДИРДЛАГА ЗОХИОН БАЙГУУЛАЛТЫН ТӨЛӨВЛӨГӨӨНИЙ 

БИЕЛЭЛТ 

➢ Дэлхийн усны өдрийн тохиолдуулан Шинэжинст сумын ЕБС-ийн ангийн дунд ангийн 

сурагчдыг хамруулан “Усаа хайрлая” гар зургийн уралдаан зохион байгуулж, 

амжилттай оролцсон сурагчдад мөнгөн шагнал дурсгалын зүйлс гардуулсан.  

➢ Монгол улсын ерөнхийлөгчийн зарлиг дор зохион байгуулагддаг “Мод тарих үндэсний 

өдөр”-р Шинэ жинст сумын иргэдийн төлөөлөл болон ЕБС-ийн сургуулийн сурагчдыг 

оролцуулан сумын ойролцоо Цагаан худгийн модны талбайд 100 мод тарьсан.  

➢ Ахуйн шингэн хаягдлыг орчны бохирдол үүсгэхээргүй хүчитгэсэн доторлогоотой, 

дахин ашиглах шаардлага хангасан хийц бүхий нэвчилтгүй нийтийн бие засах газар 

байгуулахаар төлөвлөж, Шинэжинст сумын ЗДТГ-т хаягдал усны цэг тогтоолгох албан 

хүсэлт хүргүүлсэн.  

12. ТУХАЙН ЖИЛИЙН БАЙГАЛЬ ОРЧНЫ МЕНЕЖМЕНТИЙН ТӨЛӨВЛӨГӨӨ, 

ТӨЛӨВЛӨГӨӨНИЙ ХЭРЭГЖИЛТИЙГ НӨЛӨӨЛӨЛД ӨРТӨГЧ ОРШИН СУУГЧДАД 

ТАЙЛАГНАХ ТӨЛӨВЛӨГӨӨНИЙ БИЕЛЭЛТ 

➢ Байгаль орчныг хамгаалах талаар хэрэгжүүлсэн ажлыг сумын байгаль хамгаалах улсын 

байцаагчтай хамтран ажиллаж, тайланг тухай бүрд сумын засаг даргад танилцуулсан.  

ДҮГНЭЛТ 

1. “Сэкер ресорсус монголиа” ХХК нь тайлант онд байгаль орчныг хамгаалах, сөрөг 

нөлөөллөөс урьдчилан сэргийлэх арга ажиллагааг зохион байгуулах, хариуцлагатай уул 

уурхай эрхлэх, байгаль орчинд сөрөг нөлөөгүй үйл ажиллагаа явуулахаар 2023 оны Байгаль 

орчны менежментийн төлөвлөгөөг  батлуулсан. Нийт төсөв 15,5 сая төгрөг. 

2. Тайлант онд байгаль хамгаалах чиглэлээр ... төгрөг, Нийгмийн хариуцлагын хүрээнд сум 

орон нутагт ... төгрөгийн хандив тусламж, ... төгрөгийн татвар хураамж, (сумын төсөвт .... 

төгрөг, аймгийн төсөвт .... төгрөг) улсын төсөвт ... төгрөгийн татвар хураамж төлсөн.    

3. Тайлант онд тогтвортой үйл ажиллагаа явуулаагүй хэдий ч тухайн жилийн байгаль орчны 

менежментийн төлөвлөгөөнд тусгасан ажлуудыг хэрэгжүүлэхийг зорьж, нутгийн 

удирдлагын байгууллагатай хамтарч ажиллаа. 

4. Нийгмийн хариуцлагын хүрээнд орон нутгийн иргэдийн өвөлжилтийн бэлтгэл хангахад 4 

багийн 750 гаруй өрхөд 1тн нүүрс үнэгүй олгож сум орон нутгийн иргэдийн амьжиргаанд 

дэмжлэг үзүүлэн ажиллаа.  

Хавсралт 

Дүйцүүлэн хамгаалах төлөвлөгөөний хүрээнд мод тарив. 

Дэлхийн усын өдрийг тохиолдуулан гар зургийн уралдаан зохион байгуулав. 

 

  

 

Тайлангийн хавсралтууд: 

• Орчны хяналт шинжилгээний хөтөлбөрийн хүрээнд байгаль орчны бүрдэл хэсгүүд тус 

бүр дээр хэмжилт, дээжлэлт хийж буй агшныг баталгаажуулсан, төсөл хэрэгжиж буй 

орчны фонтой хамт авсан гэрэл зураг /цэг бүр дээр 2-оос доошгүй/ 

• Орчны хяналт шинжилгээний хөтөлбөрийн хүрээнд хийсэн хээрийн хэмжилт, авсан 

дээжнүүдийн лабораторийн шинжилгээний үр дүн эх хувиар 

• Сөрөг нөлөөллийг бууруулах арга хэмжээнүүдийн гүйцэтгэлийг баталгаажуулсан гэрэл 

зураг /арга хэмжээ бүрт 2-оос доошгүй орчны фонтой хамт авсан гэрэл зураг хавсаргах/ 

• Нөхөн сэргээлтийн ажлын гүйцэтгэлийг харуулсан гэрэл зураг /нэгж талбай бүр дээр 

хийхээс өмнө, хийж байх үеийн, хийсний дараах байдлыг харуулсан гэрэл зургууд 

хавсаргах/, нөхөн сэргээлтийн ажлыг гүйцэтгэсэн ажлын зардлын нотлох баримтууд 

• Биологийн олон янз байдлыг дүйцүүлэн хамгаалах арга хэмжээ /арга хэмжээ бүрт орчны 

фонтой хамт авсан 2-оос доошгүй гэрэл зураг хавсаргах/ 

• Батлагдсан уулын ажлын төлөвлөгөөнд үндэслэн зарцуулсан химийн хортой болон 

аюултай бодисын ашиглалтын дүн мэдээ 

• Аюултай хог хаягдлыг устгах, хадгалах арга хэмжээг хэрхэн гүйцэтгэснийг нотлох 

гэрэл зураг /арга хэмжээ бүрт орчны фонтой хамт авсан 2-оос доошгүй гэрэл зураг 

хавсаргах/ 

• Эрх бүхий байгууллагуудаас гүйцэтгэсэн ажлыг нь хүлээж авсан актын хуулбар 

• Хуваарьт болон хуваарьт бус аудитын дүгнэлт, зөвлөмжийн дагуу хэрэгжүүлсэн арга 

хэмжээний тайлан 

• БОХ-3 маягт. Уул уурхайн олборлолтын улмаас эвдэрсэн газрын нөхөн сэргээлтийн 

жилийн мэдээ 

• Хайгуулын ажил, ТЭЗҮ-г хүлээн авсан тушаал, тэмдэглэл 

• БОМТ-ний биелэлтийн тайлан хүлээн авах хяналтын хуудас 

• Байгууллагын хариуцлагын даатгалын хуулбар 

• Нөөц ашигласны төлбөр тушаасан баримтын хуулбар 

• Нөөцийн хөдөлгөөний тайлангийн хуулбар 

• Хилээр экспортод гаргасан бүтээгдэхүүний талаар гаалийн албанаас гаргасан мэдээ 

